
 

ФАРҒОНАДА ВИЛОЯТ СЕКТОРЛАРИ РАҲБАРЛАРИ ИШТИРОКИДА
ТАДБИРКОРЛАР ҚАБУЛИ БЎЛИБ ЎТДИ

Маълумки, анъанавий тарзда Фарғона шаҳридаги вилоят “Тадбиркорлар уйи”да ҳафтанинг
душанба кунлари тадбиркорлар қабули ўтказилиб келинмоқда.

Бу эса жойларда аҳоли мурожаатлари билан боғлиқ масалаларга ечим топилишида муҳим
аҳамият касб этмоқда.

Бугун, 21 июнь санасида ташкил этилган қабулда ҳам вилоятимиз шаҳар-туманларидан келган 70
нафардан зиёд тадбиркорлар мурожаатлари эшитилди. Қабулда вилоят ҳокими Хайрулло Бозоров
ҳамда вилоят секторлари раҳбарлари қатнашдилар.

Фуқаролар савдо дўконлари, “Зиё” масканлари, “Ақлли бекат”, логистика маркази ташкил этиш,
ташландиқ ерни ободонлаштириш, ўқув маркази учун бўш бинодан фойдаланиш, савдо
комплексини қуриш, спорт тўгараги учун ижарага жой олиш, паррандачилик учун субсидия
ажратиш, кредит олиш, корхонани газ таъминотига улаш ҳамда электр энергияси билан узлуксиз
таъминлаш, қуриб битказилган хусусий клиниканинг кадастр ҳужжатларини тайёрлаш, кичик
саноат зонасидан ер олиш каби турли масалаларда мурожаатларни амалга оширдилар.

Кўтарилган ҳар бир муаммо тегишли бошқарма ва ташкилотлар раҳбарлари иштирокида кўриб
чиқилди, ҳал этиш чора-тадбирлари белгиланди.

“Қонуний ечими бўлса, асоси бўлса, албатта ижобий ҳал қиламиз”, - деди вилоят ҳокими.

Шундан келиб чиқиб мурожаатларнинг айримлари қабулнинг ўзида ҳал қилинган бўлса,
бошқаларини ўрганиш учун муддатлар белгиланди. Айни пайтда тадбиркорларга лойиҳаларини
амалга оширишлари учун таклиф ва ҳуқуқий маслаҳатлар ҳам бериб борилди.

Учкўприклик фермер Дилшоджон Қурбонов аввалги қабул жараёнларида мурожаат билан
келганлигини, бевосита вилоят ҳокими топшириғи ва кўрсатмаси билан муаммоси ҳал
бўлганлигини айтиб, ўз миннатдорчилигини билдирди.

Ўзбекистон туманидан келган Ахрор Тоиров эса вилоятда чорвачиликни янада ривожлантириш,
чорвачилик комплексини ташкил қилиш таклифини билдирди ва бу таклиф қўллаб-қувватланди.

Бизни ижтимоий тармоқларда кузатинг Facebook,  

